
						З пляцоўкі Вікікрыніцы

					

					


					
					
					Гэта старонка не была вычытаная
Злосная радасць з’явілася на цёмным твары жыхара лясоў, які праводзіў позіркам маленькі бесклапотны атрад.

Лёгкія і стройныя дзяўчаты то знікалі, то з’яўляліся сярод галін; за імі ехаў маёр на сваім выдатным кані, а ззаду ўсіх відаць быў нязграбны настаўнік спеваў. Нарэшце, і яго фігура схавалася сярод цёмных ствалоў глухога лесу.






РАЗДЗЕЛ III




Дадзім Хейварду і яго спадарожнікам паглыбляцца ў дрымучы лес і перанясем месца дзеяння нашага апавядання ў мясцовасць, якая знаходзіцца на адлегласці ў некалькі міль на захад.

У гэты дзень два чалавекі сядзелі на беразе невялікага, але вельмі быстрага патока, які працякаў на адлегласці аднаго дня шляху ад лагера Вэба. Як відаць, яны чакалі некага або нечага. Магутная сцяна лесу даходзіла да самага берагу рэчкі.
Галіны густых дрэў нахіляліся над вадою, кідаючы на яе цёмны цень. Сіла праменняў сонца пачала слабець; спякота дня спала, і халаджавыя выпарэнні ручаёў і крыніц лёгкім туманам віселі ў паветры. Нерухомая цішыня панавала ў гэтым лясным кутку, парушаемая часамі лянівым пастукваннем дзятла, рэзкім крыкам стракатай сойкі, або глухім аднастайным гулам далёкага вадапада, які даносіўся ветрам.

Але гэтыя слабыя гукі былі настолькі знаёмымі жыхарам лясоў, што не адрывалі іхнай увагі ад гутаркі. Чырвоны колер скуры аднаго з іх і яго

